
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒՆԻՍԻ 3-Ի N 927-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՆԱԽԱԳԾԻ ԸՆԴՈՒՆՄԱՆ 

Անհրաժեշտությունը: 
[bookmark: _Hlk183188811][bookmark: _Hlk232603040]«Հայաստանի Հանրապետության կառավարության 2021  թվականի հունիսի  3-ի N 927-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` նախագիծ) մշակումն ու ընդունումը պայմանավորված է ծրագրի շրջանակում շահառուների կողմից ներկայացվող փաստաթղթերի ցանկի և կապալառուին ներկայացվող պահանջի հստակեցման, ինչպես նաև ինտենսիվ այգիների հիմնման համար պետական ծրագրերով աջակցություն ստացած տնտեսավարողների համար Ռուսաստանի Դաշնության անասնաբուժական և բուսասանիտարական վերահսկողության դաշնային ծառայության (Ռոսսելխոզնադզոր) կողմից կիրառվող սահմանափակումների հետևանքները մեղմելու նպատակով լրացուցիչ արտոնությունների տրամադրման անհրաժեշտությամբ։
Ընթացիկ իրավիճակը և խնդիրները: 
Հայաստանի Հանրապետությունում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության ծրագրերի (այսուհետ՝ ծրագրեր) շրջանակում 2026 թվականի հունիսի 1-ի դրությամբ ներկայացվել են շուրջ 8916 հա ինտենսիվ այգիների հիմնման հայտեր, որոնց շրջանակում փաստացի հիմնվել է ավելի քան 5500 հա ինտենսիվ այգի։ Նախագծի շրջանակում դիտարկվում է շուրջ 1900 հա այգու համար տրամադրված վարկերի համար արտոնյալ պայմանների տրամադրում:
Պտղաբուծությամբ զբաղվող տնտեսավարողների արտադրանքը հիմնականում արտահանվում է Ռուսաստանի Դաշնություն, իսկ վերջին ժամանակաշրջանում Ռոսսելխոզնադզորի կողմից կիրառվում են սահմանափակումներ Հայաստանի Հանրապետությունից Ռուսաստանի Դաշնություն որոշ բուսական արտադրանքի արտահանման նկատմամբ։ Արդյունքում պտղաբուծական և այգեգործական արտադրանք արտահանող տնտեսավարողները կրում են զգալի ֆինանսական կորուստներ և ունեն լրացուցիչ պետական աջակցության անհրաժեշտություն։
 Գործող ծրագրով նախատեսված է ոռոգման արդիական համակարգերի պոմպի և ֆիլտրի նույնականացման կոդերի պարտադիր ներկայացման պահանջ, սակայն գործնականում ոռոգման արդիական համակարգերի ֆիլտրերը, կախված տեսակից և արտադրող երկրից, լինում են դեպքեր, որ նույնականացման կոդեր չեն ունենում, ինչի հետևանքով շահառուները դժվարություններ են ունենում փաստաթղթերի ներկայացման գործընթացում։      
[bookmark: _Hlk230170036][bookmark: _Hlk230180037]Միաժամանակ, ներդրված միջոցների կամ համակարգերի անձնագիրը կամ տեխնիկական բնութագիրը ներկայացնելու պահանջը շահառուների համար առաջացնում է լրացուցիչ փաստաթղթերի ներկայացման պահանջ, ընդ որում՝ հաճախ ներդրված միջոցների անձնագիրը կամ տեխնիկական բնութագիրը բացակայում է, կամ տվյալ փաստաթղթերում ներառված տեղեկությունները հիմնականում ներկայացվում են տարբեր օտար լեզուներով, իսկ դրանցում պարունակող տեղեկատվությունը որևէ էական կիրառելի նշանակություն չի ունենում ծրագրի շրջանակում ներդրվող միջոցի գնահատման գործընթացում։
Տվյալ բնագավառում իրականացվող քաղաքականությունը: 
Գյուղատնտեսության ոլորտում Կառավարության կողմից իրականացվող քաղաքականությունն ուղղված է գյուղատնտեսության ինտենսիվացմանը, արտադրողականության բարձրացմանը, հողային ռեսուրսների նպատակային և ջրային ռեսուրսների խնայողաբար և արդյունավետ օգտագործմանը, պարենային անվտանգության ապահովման մակարդակի բարձրացմանը, անասնաբուծության և բուսաբուծության զարգացմանը, արդիական տեխնոլոգիաների ներդրմանը, արտադրված արտադրանքի իրացմանն ու արտահանման խթանմանը, գյուղատնտեսական ամբողջ արժեշղթայում ընդգրկված սուբյեկտների՝ գյուղացիական տնտեսությունների, կոոպերատիվների, գյուղատնտեսական մթերք վերամշակողների եկամուտների ավելացմանը։
[bookmark: _Hlk102050156]Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ։
Կառավարության 2021-2026թթ. ծրագրի 2․4 կետով (էջ 36) կարևորվում է գյուղատնտեսության ոլորտում գյուղատնտեսության ինտենսիվացումը, արդիական տեխնոլոգիաների ներդրումը և նպատակ է դրվել յուրաքանչյուր տարվա ընթացքում ինտենսիվ այգիներն ավելացնել 1000 հա-ով։ Միաժամանակ, Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության «գյուղատնտեսության ոլորտի մրցունակության և արդյունավետության բարձրացում» առաջնահերթությունում կարևորվում է ներդրումների արդյունավետության և մատչելիության բարելավումը, ոռոգման բնագավառում նոր համակարգերի զարգացման աջակցումը։ 
Կարգավորման նպատակը և բնույթը: 
Նախագծի նպատակը շահառուների կողմից ներկայացվող փաստաթղթերի ցանկի և կապալառուին ներկայացվող դրույթի հստակեցումն է՝ ապահովելով ծրագրի իրականացման գործընթացի առավել արդյունավետ իրականացումը։ Միաժամանակ, նախագիծը նպատակ ունի մեղմելու Ռոսսելխոզնադզորի կողմից կիրառվող սահմանափակումների բացասական հետևանքները՝ ինտենսիվ այգիների հիմնման համար պետական աջակցության ծրագրերից օգտված տնտեսավարողներին լրացուցիչ արտոնությունների տրամադրման միջոցով։
Նախագծով առաջարկվող փոփոխությունները միտված են ծրագրի իրականացման ընթացքում ի հայտ եկած գործնական խնդիրների կարգավորմանը։ Մասնավորապես, նախագծով առաջարկվում է ոռոգման արդիական համակարգերի պահանջվող փաստաթղթերի ցանկում թողնել պոմպի նույնականացման կոդի պարտադիր ներկայացման պահանջը, սակայն հանել ֆիլտրերի նույնականացման կոդերի պարտադիր ներկայացման պահանջը՝ հաշվի առնելով այն հանգամանքը, որ գործնականում ոռոգման արդիական համակարգերի ֆիլտրերի մի մասի վրա արտադրողների կողմից նույնականացման կոդեր չեն սահմանվում, ինչը դժվարություններ է առաջացնում շահառուների կողմից ծրագրի պահանջներին համապատասխան փաստաթղթերի ներկայացման հարցում։ 
Բացի այդ, առաջարկվում է ուժը կորցրած ճանաչել ներդրված միջոցների կամ համակարգերի անձնագրի կամ տեխնիկական բնութագրի ներկայացման սահմանված պահանջը՝ հաշվի առնելով, որ հաճախ ներդրված միջոցների անձնագիրը կամ տեխնիկական բնութագիրը բացակայում է, կամ նշված փաստաթղթերում առկա տվյալները ներկայացվում են տարբեր օտար լեզուներով և դրանց մեջ պարունակող տեղեկատվությունը որևէ էական կիրառելի նշանակություն չի ունենում ներդրվող միջոցի գնահատման գործընթացում։ Միաժամանակ, ներդրված միջոցների կամ համակարգերի տեխնիկական տվյալները և բնութագրերը, որպես կանոն, հասանելի են նաև արտադրողների պաշտոնական կայքէջերում կամ այլ ինտերնետային տեղեկատվական հարթակներում, ինչի արդյունքում նշված փաստաթղթերի պարտադիր ներկայացման պահանջը գործնականում առաջացնում է ավելորդ փաստաթղթերի ներկայացման պահանջ։ Վերոնշյալ փոփոխություններին տրվել է հետադարձ ուժ, հաշվի առնելով, որ ծրագրով նշված փաստաթղթերի ներկայացման պահանջները սահմանելուց հետո ունեցել ենք ծրագրին դիմած շահառուներ, որոնք չեն կարողանում ապահովել փաստաթղթերի ներկայացման պահանջը։
Հաշվի առնելով այն հանգամանքը, որ մեծ տարածքներում ներդրում իրականացնող տնտեսավարողները հիմնականում ունենում են մասնագետներ, որոնք ունեն բավարար գիտելիքներ կամ որակավորված մասնագետներ նախագծով փոփոխություն է առաջարկվում, ըստ որի հնարավորություն է տրվում տնտեսավարողներին 10 հա և ավելի տարածքում ներդրում կատարելու կամ 10 հազար խորանարդ մետր և ավելի ծավալով ջրավազանի կառուցման (Հայաստանի Հանրապետության օրենսդրությանը համապատասխան) դեպքերում ծրագիրն իրականացնել առանց կապալառուի ներգրավման՝ պայմանով, որ շահառուն պետք է ներկայացնի նաև «Հաշվապահական հաշվառման և աուդիտորական գործունեության կարգավորման և հանրային վերահսկողության մասին» օրենքի 22-րդ հոդվածի 1-ին մասով սահմանված աուդիտորների, փորձագետ հաշվապահների և աուդիտորական կազմակերպությունների ռեեստրում գրանցված և միջազգային ցանցին անդամակցող աուդիտորական կազմակերպության կողմից տրված, շահառուի ֆինանսական հաշվետվությունների վերաբերյալ աուդիտորական եզրակացություն, որում պետք է արտացոլվեն ծրագրի շրջանակում կատարված ծախսերը։ Շահառուների համար հավասար պայմաններ ապահովելու համար նշված դրույթին տրվել է հետադարձ ուժ։
[bookmark: _Hlk232602665]Միաժամանակ նախագծով առաջարկվում է, որ ինտենսիվ այգեգործության զարգացման պետական աջակցության ծրագրերի շրջանակում նախարարության կողմից սահմանված կարգով մինչև 2026 թվականը իրականացված մոնիթորինգի արդյունքների հիման վրա այգեհիմնում իրականացրած այն շահառուի համար, որի վարկի մայր գումարի արտոնյալ ժամկետը լրացել է կամ կլրանա մինչև 2027 թվականի հուլիսի 31-ը, ֆինանսական կառույցի կողմից վարկի մարման ժամկետը երկարաձգվում է 1 տարի ժամկետով և տրամադրվում է 1 տարի ժամկետով վարկի մայր գումարի լրացուցիչ արտոնյալ ժամկետ։ Նշված արտոնությունից օգտվելու նպատակով շահառուն մինչև 2026 թվականի սեպտեմբերի 1-ը դիմում է ֆինանսական կառույցին՝ կից ներկայացնելով նախարարության կողմից տրամադրված տեղեկանք՝ մոնիթորինգի արդյունքներով այգին հիմնված լինելու վերաբերյալ, ինչպես նաև 2026 թվականին իրացված գյուղատնտեսական արտադրանքի վերաբերյալ Հայաստանի Հանրապետության պետական եկամուտների կոմիտեի կողմից տրամադրված տեղեկանք (իրավաբանական անձ կամ անհատ ձեռնարկատեր հանդիսացող շահառուների համար) կամ հայտարարագիր (ֆիզիկական անձ հանդիսացող շահառուների համար, հայտարարագրի օրինակելի ձևը մինչև հունիսի 30-ը հրապարակվում է նախարարության կայքում)։ Նախագծով սահմանվել է անցումային դրույթ, որպեսզի տրամադրվող արտոնությունը տարածվի նաև Հայաստանի Հանրապետության կառավարության 2019 թվականի մարտի 29-ի N 361-Լ որոշմամբ հաստատված «Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցության» ծրագրի շահառուների վրա։
Նախագծի ընդունման արդյունքում 2026 թվականի պետական բյուջեում եկամուտների կամ ծախսերի էական փոփոխություն չի նախատեսում։ 
Նախագծի մշակման գործընթացում ներգրավված ինստիտուտները և անձինք: 
Նախագիծը մշակվել է ՀՀ էկոնոմիկայի նախարարության կողմից: 
Ակնկալվող արդյունքը: 
Նախագծի ընդունման արդյունքում ծրագրերի շրջանակում աջակցություն ստացած տնտեսավարողների համար կթեթևացվի վարկային բեռը, կբարելավվի նրանց ֆինանսական կայունությունը և կմեղմվեն արտահանման համար առաջացած սահմանափակումների տնտեսական հետևանքները, ինչպես նաև կպարզեցվի փաստաթղթերի ցանկը և կհստակեցվեն ծրագրի պահանջները։

